
  Sister Matȟóla waŋ thiblóku kiŋ tókȟakhiye ȟče šni ... yuŋkȟáŋ pasí na áta 
khilí čha abléze.

Teacher Jane Waná léčhel waéčhuŋ čhišípi kte: Nithítakuye kiŋ waŋžígži 
yagláȟniǧapi na tȟóuŋ oyáwapi na heháŋl wičhóoyake kiŋ 
yakpázopi kte. Oyákaȟniǧapi he?

Stacey Šúŋka mitȟáwa kiŋ iwówaglaka owákihi he?

Lizzy Míš šúŋkawakȟáŋ waŋ bluhá tkȟá.

Teacher Jane [iȟát’e] Hiyá, “nithítakuye” epȟé.

Stacey Igmú íŋš tók?

Teacher Jane Hiyá, waníyaŋpi waŋžíni iwóglakapi šni ye, ée nihúŋ naíŋš niyáte 
kiŋ naíŋš nikȟúŋši naíŋš kákheškhe.

Lizzy Mitȟáŋkšila iwówaglakiŋ kte. Óhiŋniyaŋ líla oȟ’áŋ wówiȟala.

Sister Tókhi ináwaye kiŋ iwówaglakiŋ kte séče.

Freddie Tȟaŋháŋši, híŋhaŋni kiŋ owápazo ektá uŋyíŋ kta hwo?

Brother Éyaš mitȟá-aŋpétu tȟúŋpi kte.

Freddie Haúŋ, éwaktuŋža tkȟá.

Sister Má, ... owápazo.
Lizzy Húŋ, kičhí lá yačhíŋ he?

Sister Hiyá. Hé táku waŋ kiksúyemaye. Uŋgnáš itówapinaškaŋškaŋ waŋží 
wakáǧa owákihi načhéče.

Lizzy Nithíblo kiŋ naǧóyakiya oyákihi.

Sister Takuwe čha? ... Tákuni ečhúŋ ȟče šni. ... Íŋše thibló kiŋ é ... na hé 
isáŋm tákuni iwóglag-phičá šni.

Mama Wíyaskabye iyéwaye! [okíniya] Tóktu he?

Papa [čhuwí okíniya] ... Lé líla oópemni šíče yeló. ... [čhuwí okíniya] Oháŋ. ... 
Kagmígma iyáye s’a, éyaš waná skíl blúze ló.

Sister Waglí ye.

Papa Haúŋ! Lé waŋláka wačhíŋ šni.

Sister [iȟá] Ítokȟa šni ye, ... thibló glí šni.

Papa Wašté, ... nithíblo lé waŋyáŋka wačhíŋ šni yeló.

Mama Na míš aǧúyapi skúyela waŋží čhó čha wéčaǧiŋ kte.

Papa Eháš, khilí kte ló!

Sister Iná, owáyawa ektá thítakuye waŋží iwóglag owá uŋšípi. ... Tókheškhe 
ilúkčaŋ he?

Papa Hé wašté. ... Óčhičiya wačhíŋ, éyaš líla omákȟaŋ šni yeló.

Mama Táku óta uŋyúwiŋyeyapi kte héčha. ... Ešá nithíblo kiŋ iwóyaglake šni?

Sister Thibló?



Brother Miyéčho he?

Papa Wáŋ, ahítuŋwe šni yo.

Brother Haúŋ! Freddy thí ektá mníŋ kte.

Mama Hé tȟaŋkál áya ye, ... na ečháni kú we!

Brother Oháŋ!

Sister Thibló ečhíyataŋhaŋ tákuni ȟčiŋ ... iwóglag-phičá šni.

Mama Hé slolyáye šni.

Sister Itówapiškaŋškaŋ kiŋ lé thiblówaye kiŋ wéčičaǧe kštó. Eyá, lé táku 
sél. ... Éeeeeee, khilí kštó. ... Eyá waná tuktél yaúŋ he? ... Oháŋ 
waŋčhíyaŋke ... Iyéš naǧóčhiye kiŋ iyówiŋmakhiyapi kiŋ wašté tkȟá. ... 
[iȟá] ... Hiyá! Hiyá! ... [iȟá] Ayúštaŋ! Hé slípe šni ye!

Sister Šíii! [iȟá] Waná áta zugzúke. ... Oháŋ čha waŋná. ... Lé šúŋka kiŋ lé ... 
thiblówaye kiŋ tȟáwa, na iyé kaúŋspe. ... Ikpáptaŋ ye! ... Íyotaka ye! ... 
[iȟá] Líla thibló iyéčheča

Sister Wíškate eyá hiyéye kiŋ lená thiblówaye kiŋ tȟáwa. ... Na lé iyótaŋ 
waštélake. ... Huští, lé líla theȟíke.

Sister Híŋhaŋni kiŋ waníyetu wikčémna ihúŋni kte. Čhaŋbláska akáŋ nážiŋ 
škál-áwaštelake.

Brother [okíniya] Háŋta yo! … Huŋhí! … [okíniya] Wišwí!

Sister Má, walúphike!



Brother [iȟá] Makáptaŋyaŋ tkȟá. Ták tókȟanuŋ he?

Sister Naǧóčhičičhiyiŋ kte.

Brother Miyé?

Sister Owáyawa kiŋ ečháwičhawečuŋ. ... Héčhetuyala he?

Brother Oháŋ. Íŋše owáyawa wówaši héčha čha. ... Čha íŋ ... ták tókȟamuŋ kta 
he?

Sister Slolwáye šni. ... Niyé kštó.

Brother [hmm] ... Oháŋ. ... [čhežíyaŋpyaŋp hiyúkiye]
Sister [iȟát’e] ... Thiblówaye kiŋ iȟámaye s’a. ... Tókhiya lá he?
Brother Mayús yaíŋnaŋkiŋ kte héčha!

Sister Thiblówaye kiŋ wóškate naškáŋškaŋ škáte s’a. ... Híŋ [iȟá] ... íyakaȟpe 
kiŋ blušpú šni. ... Thiblówaye kiŋ líla tȟab-nákȟapapi škál-áwaštelake.

Brother Onáwakȟape! ... Ohíwičhawečičhiye! [akíš’a]

Sister Tóhaŋni líla iblúkčaŋ šni, éyaš thibló áwičakȟeya tȟab-nákȟapa 
wóphike. Na iglátaŋ ománi šni.

Sister Wóphike éyaš [iȟá] waŋná oglúšiče.

Sister Thiblówaye kiŋ táku óta uŋspé. Lé itȟókab tóhaŋni awábleze šni.

Sister [Huh?]

Lizzy Máške, thiblóyaye kiŋ é čha yapási-he s’eléčheča? ... Takúŋl ȟčiŋ 
ayábleza he?



Sister Háŋ, takúku.

Lizzy Oyáka ye.

Sister Tókša waŋlákiŋ kte.

Lizzy Tuwále!

Sister Thibló paŋȟpáŋȟya wóte. Na watóhaŋl šna wičhítenaškaŋškaŋ kiŋ 
waŋyáŋg yaŋké.

Brother [iȟát’e]

Sister Imáǧaǧaič’iye, ... na iyéhaŋtu čhaŋ ohítiya wówaši ečhúŋ.

Sister Híŋ!

Too Tall Wáŋ ... khušéya nayážiŋ so?

Sister Amíčiktuŋža ye.

Too Tall Čhuwí kiŋ él “iwómaȟtaka yo” owá égnakapi hwo? ... [iȟát’e] ... Waná 
takúŋl wókayežu ogná mayák’u kte.

Sister Má, míčhu we.

Sister [t’iŋȟt’íŋǧe]

Too Tall [iȟá] ... Lé íŋ, ... kimímela héčha s’eléčheča.

Too Tall Kiŋyáŋ okíhi načhéče.



Too Tall Wáŋ, kiŋyáŋ iyáye!

Bullies [iȟát’api]

Brother Éiču wo.

Too Tall [huh?]

Brother Namáyaȟ’uŋ weló. ... Alí na ičú wo!

Too Tall Etáŋš tókȟa?

Brother Šičáya kte ló.

Too Tall Íŋ, ... uŋgnáš éiwaču kta iyéčheča.

Too Tall Hó po!

Too Tall [t’íŋǧe]

Too Tall Tókhiŋš iyáwali owákihi šni kéčhaŋnipi, ... éyaš ečhámuŋ.

Sister Thibló, híŋyaŋka! Lé očhíčiyaka wačhíŋ, ... iyótaŋčhila.

Sister [íiputȟake]

Smirk Hóka.

Sister / Brother [okíniyaŋpi]

Smirk Héčhegla!

Papa Wáŋ, líla oówaŋyaŋg wašté yeló.



Mama Na nakúŋ wíŋyeya yaŋké. Tȟápa kiŋ íŋš tók?

Papa Líla paŋȟyá kičhí hewápa, éyaš íyamakičhuŋni yeló.

Mama Héčhegla kštó.

Papa Wašté yeló.

Sister Hó čha thiblówaye kiŋ ečhétkiya táku óta awábleze. ... Táku óta 
yuphíya uŋspé, thiblówaye kiŋ. ... Na líla thewáȟila na iyótaŋwala kiŋ 
awákibleze. ... Thiblówaye kiŋ tókhel okíhika iháŋkeya khilí kštó. ... 
Thiblówaye kiŋ čhaŋtówagnake.

Mama [okíniya] Wašté kštó.

Papa Líla yuphíya … wóyaglake ló, Čhuŋkší.

Sister Háŋ, ... éyaš thibló tákuni ... [okíniya] ... opȟéwečatȟuŋ šni.

Mama Éeee

Sister Éyaš…

Brother Wašté, philámayaye ló! Até, ... íŋ, ... taŋyáŋ opémniyatȟuŋ.

Sister Má lé wáŋ thibló.

Brother Lé itówapinaškaŋškaŋ héčha čha oábles wašté. ... Opȟémiyečatȟuŋ he?

Sister [iȟá] Hiyá.

Brother Čha táku he?



Sister Itówapi naǧówaye k’uŋ hé yéksuya he?

Mama Waŋúŋyaŋkapi héči.

Brother Eyá, ... íŋ, ... slolwáye šni yeló.

Lennie Pazó wo, pazó wo, pazó wo.
Lizzy Pazó we, pazó we, pazó we.
Freddie Pazó wo, pazó wo, pazó wo.
Sister Pazó we, pazó we.

Sister Tókhel okíhika iháŋkeya khilí kštó. ... Thiblówaye kiŋ čhaŋtówagnake.

Brother Iyókiphimayaye, Tȟaŋkší.

Mama Theyéčhiȟilapi kiŋ lutȟáŋiŋpi čha oíyokiphi.

Papa Čhaŋlwášteuŋyayape ló.

Brother Tókhe waŋná iyékču so?

Sister Íȟaŋhaŋ, waúŋspekhiye kiŋ wakípazo kte.

Brother Íŋ, eyá, héčhetula kta héči slolwáye šni, ... éyaš takómni waštéwalake!

  


